
A.L. 340 tal-2021

ATT DWAR L-ISTITUT GĦAL STUDJI TURISTIĊI
(KAP. 566) 

Regolamenti tal-2021 li jemendaw
ir-Regolamenti dwar il-Kumitat Xjentifiku 

BIS-SAĦĦA tas-setgħat mogħtija bl-artikolu 27(8) u (9) tal-Att
dwar l-Istitut għal Studji Turistiċi, il-Ministru għat-Turiżmu u
Protezzjoni tal-Konsumatur għamel dawn ir-regolamenti li ġejjin:-

Titolu u bidu 
fis-seħħ.

L.S. 566. 03.

1. (1) It-titolu dawn ir-regolamenti hu r-Regolamenti tal-
2021 li jemendaw ir-Regolamenti dwar il-Kumitat Xjentifiku u dawn
ir-regolamenti għandhom jinqraw u jinftiehmu ħaġa waħda mar-
Regolamenti dwar il-Kumitat Xjentifiku, hawn iżjed ’il quddiem
imsejħa "r-regolamenti prinċipali". 

(2) Dawn ir-regolamenti għandhom jidħlu fis-seħħ fl-31 ta’
Awwissu  2021. 

Jemenda r-
regolament 2 
tar-regolamenti 
prinċipali. 

2.  Fir-regolament 2 tar-regolamenti prinċipali, fit-tifsira "il-
Ministru", il-kliem "responsabbli għat-Turiżmu." għandhom jiġu
sostitwiti bil-kliem "responsabbli għat-Turiżmu;" u minnufih warajha
għandha tiżdied it-tifsira ġdida li ġejja:

" "sotto-kumitat" tfisser kumitat magħmul minn esperti
f’qasam partikolari maħtura mill-Kumitat Xjentifiku  li se jiffoka
u jagħti rakkomandazzjonijiet f’oqsma partikolari kif mitlub
mill-Kumitat Xjentifiku.".

Jemenda  r-
regolament 3 
tar-regolamenti 
prinċipali.

3. Is-subregolament (1) tar-regolament 3 tar-regolamenti
prinċipali għandu jiġi emendat kif ġej:

(a) il-paragrafu (a) tiegħu għandu jiġi sostitwit bil-
paragrafu ġdid li ġej:

"(a) Uffiċjal Kap Operattiv - Servizzi Korporattivi
tal-Istitut, ex officio, li jaqdi d-dmirijiet bħala Chairperson
tal-Kumitat;";

(b) il-paragrafu (b) tiegħu għandu jiġi sostitwit bil-
paragrafu ġdid li ġej

"(b) Uffiċjal Kap Operrativ - Akkademja ex officio,
li jaqdi dmirijiet bħala Deputat Chairperson tal-Kumitat;";

(ċ)  il-paragrafu (h) tiegħu għandu jiġi mħassar;

(d) il-paragrafi (i) sa (l) tiegħu għandhom jiġu enumerati
mill-ġdid bħala l-paragrafi (h) sa (k) rispettivament; 

(e) fil-paragrafu (j) tiegħu kif enumerat mill-ġdid, il-
kliem "l-Valletta Cruise Port; u" għandhom jiġu sostitwiti bil-
kliem "l-Valletta Cruise Port;"; u

(f) fil-paragrafu (k) tiegħu kif enumerat mill-ġdid, il-
kliem "l-Malta Bartender Guilds:" għandhom jiġu sostitwiti bil-
kliem "l-Malta Bartender Guilds;" u minnufih warajh għandhom
jiżdiedu l-paragrafi ġodda li ġejjin:

"(l)  membru li jirrapreżenta il-Malta’s Federation
of English Language Teaching Organisations (FELTOM); u

(m)  membru li jirrapreżenta l-Assoċjazzjoni tal-
Istabbilimenti tal-Catering:". 

Jemenda r-
regolament 7 
tal-regolamenti 
prinċipali.

4.  Is-subregolament (1) tar-regolament 7 tar-regolamenti
prinċipali għandu jiġi sostitwit bis-subregolament ġdid li ġej:

"(1) Il-Kumitat Xjentifiku għandu jiltaqa’ tal-anqas
darbtejn fis-sena.".

Iżid regolament 
ġdid mar-
regolamenti 
prinċipali. 

5.  Minnufih wara r-regolament 7 tar-regolamenti prinċipali
għandu jiżdied  ir-regolament ġdid li ġej:

"Ħatra tas-
sotto-kumitati.

8. (1) Fit-twettiq tal-funzjonijiet tiegħu, il-
Kumitat Xjentifiku jista’ jaħtar sotto-kumitati magħmula
minn esperti f’oqsma partikolari skont il-każ. 

(2) Membri li jiffurmaw parti mis-sotto-kumitat
għandhom jagħmlu u jibgħatu r-rakkomandazzjonijiet
tagħhom bil-miktub lil Kumitat Xjentifiku.

(3) Is-sotto kumitat għandu jkun magħmul minn
tlieta, ħamsa jew sebgħa membri u għandu jkollu quorum
ta’ ħamsin fil-mija u wieħed ieħor mill-membri.".

